
Na osnovu člana 70. stav (1), (3) i (6) Zakona o javnim nabavkama („Službeni glasnik BiH“, 
broj: 39/14), člana 21. Statuta JU Službe za zapošljavanje TK broj: 01/1-1-45/2-17-1 od 26.09.2017. 
godine i preporuke Komisije za javne nabavke utvrđene u Zapisniku o pregledu i ocjeni broj: 02-14-
241-3/19 u postupku javne nabavke radova na rekonstrukciji i/ili adaptaciji I i II sprata objekta u 
kojem je smještena JU Služba za zapošljavanje TK, direktor donosi: 

 
 

O D L U K U 
o izboru najpovoljnijeg ponuđača 

 
 

Član 1. 
 

Ugovor za nabavku radova na rekonstrukciji i/ili adaptaciji I i II sprata objekta u kojem je 
smještena JU Služba za zapošljavanje TK dodjeljuje se ponuđaču Asilt Ing doo Gradačac sa 
cijenom u iznosu od  507.000,00 KM bez PDV-a. 
 

Član 2. 

 

Po pravosnažnosti ove Odluke, Ugovorni organ zaključit će Ugovor o predmetnoj javnoj 
nabavci, kojim će biti regulisana međusobna prava i obaveze za predmetnu nabavku, a sve u 
skladu sa zahtjevima Ugovornog organa predviđenim u Tenderskoj dokumentaciji i propisima koji 
regulišu postupke ugovaranja. 
 

Član 3. 
 

Ova Odluka objavit će se na web stranici JU Služba za zapošljavanje Tuzlanskog kantona 
Tuzla - www.szztk.ba, istovremeno s upućivanjem ponuđačima koji su učestvovali u postupku javne 
nabavke. 

O b r a z l o ž e nj e 
 

Odlukom broj: 02-14-241/19 od 30.04.2019. godine, pokrenut je postupak javne nabavke 
radova na rekonstrukciji  i/ili adaptaciji I i II sprata objekta u kojem je smještena JU Služba za 
zapošljavanje TK, u kojoj je predviđena procijenjena vrijednost predmetne nabavke u iznosu od 
525.641,03 KM bez PDV-a. 

Obavještenje o nabavci broj: 647-1-3-21-3-13/19 objavljeno je dana 30.04.2019. godine. 

Postupak predmetne javne nabavke proveden je putem otvorenog postupka za dostavu ponuda uz 

predviđenu e-aukciju. 

Javno otvaranje ponuda je održano dana 21.05.2019. godine, kada je Komisija za javne nabavke 

konstatovla da su ukupno pristigle tri ponude i to: 

1. G.D. Konstrukcije doo Mostar sa cijenom od 524.583,54 KM  bez PDV-a; 



2. Asilt Ing doo Gradačac sa cijenom od 525.490,20 KM  bez PDV-a; 

3. Tehnograd doo za građevinarstvo i inžinjering Tuzla sa cijenom od 590.930,55 KM  bez 

PDV-a; 

Nakon provedenog javnog otvaranja Komisija za javne nabavke je pristupila pregledu i ocjeni 

ponuda, kada je Rješenjem broj: 02-34-183/19-1 angažovan i vanjski stručnjak koji će svojim 

stručnim znanjem pomagati Komisiji i dati svoje pismene preporuke. 

Nakon što je Komisija završila pregled ponuda, u skladu sa svojom ocjenom, ali i Ocjenom 

pregledanih uzoraka, dostavljenom od vanjskog stručnjaka, konstatovala je da su prema kriterijumu 

za izbor ponude prihvatljive sljedeće ponude: 

1. G.D. Konstrukcije doo Mostar sa cijenom ponude od 524.583,54 KM bez PDV-a; 

2. Asilt Ing doo Gradačac sa cijenom ponude od 525.490,20 KM bez PDV-a. 

. 

Također, Komisija za javne nabavke je konstatovala da ponuda, ponuđača Tehnograd doo za 

građevinarstvo i inžinjering Tuzla, ne ispunjava sve kriterijume tražene Tenderskom 

dokumentacijom te je ista,  na osnovu rezultata pregleda i ocjena ponuda, odbijena. 

Razlozi koji su doveli do ocjene Komisije da je ponuda ponuđača Tehnograd doo za građevinarstvo 

i inžinjering neprihvatljiva, detaljno su opisani u Zapisniku o pregledu i ocjeni ponuda, a  ogledaju se 

u sljedećem:  

 U skladu sa tačkom 3.3.2. Tenderske dokumentacije, ponuđač je bio dužan dostaviti  

potvrdu od ovlaštene banke kojom će dokazati za svaki račun, a koji je naveden u Izvještaju 

o računima poslovnog subjekta izdatom od  Centralne banke, da u zadnjih 12 mjeseci od 

izzlaska obavijeti o nabavci nije bio blokiran. 

U skladu sa navedenim, Komisija je konstatovala da navedeni ponuđač nije dostavio traženu 

potvrdu za tri aktivna računa, a to su računi pod rednim brojem 2 Izvještaja (Sberbank dd 

Sarajevo), rednim brojem 3 (Raiffeisen bank dd Sarajevo) i rednim brojem 6 (NLB Banka dd 

Sarajevo).  

 Angažovani vanjski stručnjak, u svom Izvještaju/Ocjeni pregledanih uzoraka, konstatovao je 

da uzorak dostavljen od ponuđača Tehnograd doo za građevinarstvo i inžinjering Tuzla, u 

odnosu na onaj koji je tražen tačkom Tenderske dokumentacije VII (Bravarski radovi r/b 1), 

nije u cjelosti podudaran. Naime, uzorak sa duploizolirajućim staklom 6+16+6 low-a nije 

pjeskaren po zahtjevanoj šemi. 

          U navedenom Izvještaju/Ocjeni, također je konstatovano da uzorak dostavljen od navedenog   
          ponuđača, u odnosu na onaj koji je tražen tačkom Tenderske dokumentacije broj XII  
          (Elektroinstalacije r/b 4b, rasvjetno tijelo S2), ne ispunjava u potpunosti tražene karakteristike  
          po pitanju početne led rasvjete ( dostavljeno rasvjetno tijelo početne le rasvjete 85 lm/W,  
         a tenderskom dokumentacijom traženo minimalno 90 lm/W). 
          
 
Uzimajuću u obzir gore navedeno, Komisija za javne nabavke je konstatovala da ponuda ponuđača 
Tehnograd doo za građevinarstvo i inžinjering Tuzla ne ispunjava sve zahtjeve tražene Tenderskom 
dokumentacijom i kao takva je neprihvatljiva. 
Komisija nije našla opravdane razloge za neprihvatanje Izvještaja dostavljenog od strane 
angažovanog vanjskog stručnjaka. 
 
Nakon što je konstatovana prihvatljivost ponuda ponuđača G.D. Konstrukcije doo Mostar i Asilt Ing 
doo Gradačac, stekli su se uslovi za provođenje e-aukcije, te je Ugovorni organ u skladu sa članom 
3. i 4. Pravilnika o uslovima i načinu korištenja e-aukcije, odredio početak i vrijeme trajanja iste, u 



sistemu e-nabavki za formalno-pravno valjane ponude te odredio e-aukciju dana 28.05.2019. 
godine, sa početkom u 09:00h. 
E-aukcija je završena 28.05.2019. godine u 09:18h. 
Nakon završene e-aukcije, Komisija za javne nabavke je nastavila sa ocjenom ponuda, kada je na 
osnovu Izvještaja o toku i završetku e-aukcije, konstatovala da su prema kriterijumu „najniža cijena“, 
nakon provedene e-aukcije, ponude rangirane kako slijedi: 

1. Asilt Ing doo Gradačac sa cijenom od 507.000,00 KM bez PDV-a; 
2. G.D.Konstrukcije doo Mostar sa cijenom od 507.900,54 KM bez PDV-a. 
 
Komisija za javne nabavke, direktoru Službe dostavila je Zapisnik o otvaranju ponuda kao i 
Zapisnik o pregledu i ocjeni ponuda sa Izvještajem o toku i završetku e-aukcije, uz preporuku o 
izboru najpovoljnijeg ponuđača u predmetnoj javnoj nabavci. 
 

U postupku donošenja ove Odluke, posebno su cijenjene činjenice da je Komisija pravilno i 
potpuno ocjenila kvalificiranost ponuđača te ocjenu prispjelih ponuda, shodno kriterijima iz 
tenderske dokumentacije. 

U postupku ocjene provedenog postupka, direktor Službe nije našao razloge nepravilnosti 
kao ni propuste u radu, koji bi bili osnov neprihvatanja preporuke Komisije za javne nabavke. 

Naime, u postupku je ocijenjeno da je Komisija postupila pravilno i da je postupak izbora 
najpovoljnijeg ponuđača proveden u skladu sa Zakonom o javnim nabavkama, podzakonskim 
aktima i Tenderskom dokumentacijom. 

Nakon provedene ocjene ponuda, kao i same e-aukcije, utvrđeno je da je na osnovu 
kriterijuma „najniže cijene“, najbolje ocijenjena ponuda ponuđača Asilt Ing doo Gradačac sa 
cijenom ponude u iznosu od 507.000,00 KM bez PDV-a, na osnovu ćega je odlučeno kao u 
dispozitivu. 
 
Pouka o pravnom lijeku: 
Protiv ove Odluke može se izjaviti žalba Uredu za razmatranje žalbi BiH, putem Ugovornog organa, 
najkasnije u roku od 10 (deset) dana od dana prijema ove Odluke. U skladu sa članom 99. Zakona 
žalba se podnosi u pisanoj formi u dovoljnom broju primjeraka, a koji ne može biti manji od tri, kako 
bi mogla biti uručena izabranom ponuđaču i drugim strankama u postupku. 
Naknada za žalbu je propisana članom 108. Zakona o javnim nabavkama („Službeni glasnik BiH“, 
broj: 39/14). 
                                                                                                    
Dostaviti: 

1. G.D. Konstrukcije doo Mostar 
2. Asilt Ing doo Gradačac 
3. Tehnograd doo za građevinarstvo i inžinjering Tuzla 
4. Odjeljenje za analitičko-planske i ekonomske poslove 
5. Odjeljenje za opće i pravne poslove 
6. a/a 

 
 
Pripremila: 
mr.iur.Ahmetović Berisa, bachelor prava 
Stručni saradnik za javne nabavke, opće i pravne poslove 

